ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2016 ԹՎԱԿԱՆԻ ՄԱՐՏԻ 10- Ի ԹԻՎ 224-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


Հայաստանի Հանրապետության կառավարության  2016 թվականի մարտի 10- ի «Հայաստանի Հանրապետության կառավարությանն առընթեր պետական եկամուտների կոմիտեի կանոնադրությունը և աշխատակազմի կառուցվածքը հաստատելու մասին» թիվ 224-Ն որոշման 1-ին հավելվածի 3-րդ գլխի 14-րդ մասի 1)-ին կետում լրացում կատարելու անհրաժեշտությունը պայմանավորված է այն հանգամանքով, որ Հայաստանի Հանրապետության և այլ երկրների միջև գործող  մի շարք կրկնակի հարկման բացառման, ինչպես նաև հարկային և մաքսային գործերով վարչական փոխօգնության մասին համաձայնագրերի դրույթների գործնական կիրառման ժամանակ իրավասու մարմին է հանդիսանում Հայաստանի Հանրապետության կառավարությանն առընթեր պետական եկամուտների կոմիտեն:
Հայաստանի Հանրապետության կառավարության  2016 թվականի մարտի 10- ի «Հայաստանի Հանրապետության կառավարությանն առընթեր պետական եկամուտների կոմիտեի կանոնադրությունը և աշխատակազմի կառուցվածքը հաստատելու մասին» թիվ 224-Ն որոշմամբ չեն ամրագրված «միջազգային հարկային և մաքսային վարչարարության բնագավառում համագործակցության իրականացում» գործառույթները, որը հանդիսանում է. ըստ «Հարկային ծառայության մասին» Հայաստանի Հանրապետության օրենքի`  «հարկային մարմնի՝ օրենքի և այլ իրավական ակտերի հիման վրա իրականացվող գործառույթ՝ ուղղված հարկային մարմնի խնդիրների իրագործմանը», և ըստ «Մաքսային կարգավորման մասին» Հայաստանի Հանրապետության օրենքի` «մաքսային գործի բնագավառում պետական քաղաքականության և վարչարարության իրագործումն ապահովող գործառույթներ»:  
Լրացումը կատարելու արդյունքում հնարավորություն է ընձեռնվում հստակեցնել հարկային և մաքսային  մարմինների իրավասությունները, որն էլ կհանգեցնի միջազգային համաձայնագրերով իրավասու մարմինների միջև անխոչընդոտ փոխհամագործակցության իրականացմանը և դրա արդյունավետության բարձրացմանը:

«Հայաստանի Հանրապետության կառավարության  2016 թվականի մարտի 10- ի թիվ 224-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունմամբ պետական կամ տեղական ինքնակառավարման մարմնի բյուջեում եկամուտների կամ ծախսերի ավելացում կամ նվազեցում չի նախատեսվում: 

«Հայաստանի Հանրապետության կառավարության  2016 թվականի մարտի 10- ի թիվ 224-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ  իրավական ակտերի ընդունման անհրաժեշտությունը բացակայում է:  

